
ᑕᓪᓗᕈᑎᐅᑉ ᐃᒪᖓ NMCA ᖃᐅᔨᓴᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᓐᖓᐅᒻᒧᑦ ᐱᓕᕆᐊᖅ 

ᑐᔅᓯᕋᐅᑎᓕᐅᖅᑐᖅ: ᕕᓐᓴᓐᑦ ᒫᕐᒥᓚᑦ, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ, ᓄᓇᕗᒻᒥ, 100-5302 ᖁᓪᓕᖅ ᓄᓇᖓ, 

ᐅᖃᓗᐃᑦ, ᓄᓇᕗᑦ, X0A 2H0, vincent.marmillot@pc.gc.ca, +18733550537. 

ᐊᒥᓲᓂᖏᑦ ᐃᓄᐃᑦ ᐱᖃᓯᐅᔾᔭᐅᔪᑦ ᐱᔪᓐᓇᐅᒻᒥᑦ: 10. ᕕᓐᓴᓐᑦ ᒫᕐᓕᓚᑦ, ᓯᑎᕝ ᑐᕌᕕᔅ, ᒪᐱᓯ ᒪᕼᐊᐃ, ᓯᐅᕋ 

ᑭᓕᖕᐱᐅᓪ, ᕼᐊᐅᕗ ᐱᓕᐅ, ᓕᓐ ᓯᒪᐃᔪ, ᓛᓂ ᐊᕐᓇᑲᓪᓚᒃ, ᓄᓇᓕᒻᒥᐅᑕᐃᑦ (ᓲᕐᓗ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ, ᐃᑳᕐᕕᒃ) 

ᐱᓕᕆᐊᒧᑦ ᑐᕌᒐᖏᑦ: ᐃᓚᒋᓪᓗᓂᐅᒃ ᓴᖅᑭᖅᑎᑕᐅᓂᖓᓄᑦ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᐃᑦ ᓴᐳᒻᒥᔭᐅᔪᑦ 

ᓇᒦᓐᓂᖓ (TINMCA), ᖃᐅᔨᓴᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᐸᕐᓇᐅᑦ ᓴᖅᑭᑎᑦᑎᒎᑎᒋᖃᑕᐅᔪᖅ 

ᒥᕐᖑᐃᓯᕐᕕᓕᕆᔨᒃᑯᓐᓄᑦ ᑲᓇᑕᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA), ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO), 

ᐊᒻᒪ ᐃᖏᕋᔪᓕᕆᔨᒃᑯᑦ ᑲᓇᑕᓯ (TC), ᐱᓕᕆᖃᑎᖃᖅᑐᑎᑦ ᑕᓪᓕᒪᓂᑦ ᓄᓇᓕᓐᓂᑦ ᐊᑦᑐᐊᓂᖃᖅᑐᓄᑦ ᓴᐳᒻᒥᔭᐅᔪᖅ 

ᓇᒦᓐᓂᖓᓄᑦ (ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᐊᒻᒪ ᖃᐅᓱᐃᑦᑐᖅ). ᑖᓐᓇ ᖃᐅᔨᓴᖃᑦᑕᓂᕐᒧᑦ 

ᐱᓕᕆᐊᖅ ᑐᕌᖓᓇᓱᐊᖅᑐᖅ ᐊᑐᓕᖅᑎᑕᐅᓗᓂ ᐃᓚᕙᓪᓕᐊᓂᖃᖅᑐᓂ ᐊᒥᓱᒐᓚᐅᓂᐊᖅᑐᓂᑦ ᐊᕐᕌᒍᓂᑦ, 

ᑐᕌᒐᖃᖅᑐᓂ ᐱᓕᕆᐊᕆᓗᒋᑦ ᐃᓄᐃᑦ ᐃᓱᒫᓘᑎᖏᑦ ᓇᓗᓇᐃᖅᑕᐅᓯᒪᔪᑦ ᐃᓄᑦᑎᒍᑦ ᐃᓚᒋᔭᐅᑎᑦᑎᓂᐅᔪᓂᑦ 

ᓄᓇᓕᒻᒥᐅᑕᓂᑦ 2023−ᒥᓂᑦ. 

ᖃᐅᔨᓴᖃᑦᑕᕐᓂᖅ ᐱᓕᕆᐊᓪᓗᐊᐊᑕᖃᓂᐊᖅᑐᖅ ᓇᓗᓇᐃᖅᓯᒍᑎᖃᖅᑐᓂᑦ ᓇᓕᒧᓐᓂᖃᖅᑐᓂᑦ ᐃᓄᓐᓄᑦ 

ᓯᕗᓪᓕᐅᔾᔭᐅᔭᕆᐊᓕᓐᓄᑦ ᐊᒻᒪ ᐱᔭᐅᔭᕆᐊᓕᓐᓄᑦ, ᐃᑲᔪᖅᑐᑦ ᖃᐅᔨᓴᕐᓗᒍ ᖃᓄᐃᓕᖓᓂᖓ NMCA ᐊᒻᒪ 

ᖃᐅᔨᑎᑦᑎᔾᔪᑎᐅᓗᓂ ᐃᓱᒪᓕᐅᓂᕐᒧᑦ ᐊᐅᓚᑕᐅᓂᖓᓄᑦ. ᒫᓐᓇᐅᔪᒥᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐊᒻᒪ ᖃᐅᔨᓴᓂᕐᒧᑦ 

ᐊᒻᒪ ᖃᐅᔨᓴᖃᑦᑕᓂᕐᒧᑦ ᐸᕐᓇᐅᑦ ᐆᒧᖓ TINMCA ᑭᖑᓪᓕᖅᐹᖏᓐᓃᓕᖅᑐᑦ ᐱᓕᕆᐊᖑᓂᖓᓄᑦ 

ᐱᔭᕇᖅᑕᐅᓂᖓᓄᑦ ᐊᒻᒪ ᑐᑭᒧᐊᕈᑎᖃᖅᑎᑦᑎᓂᐊᖅᑐᑦ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᒥᑦ. 

ᐱᓕᕆᐊᖅ ᑐᔅᓯᕌᖑᔪᖅ 2026−ᒧᑦ ᑐᕌᕐᓂᖃᖅᑐᑦ ᓇᓗᓇᐃᖅᑕᐅᓂᖏᓐᓄᑦ ᓈᒻᒪᓐᓂᖃᓛᖑᔪᓂᑦ ᖃᐅᔨᓴᓂᕐᒧᑦ 

ᖃᐅᔨᓴᕐᕕᓂᑦ, ᐃᓕᓐᓂᐊᑎᑦᑎᓂᖃᕐᓗᑎ ᐃᒪᖓᓂ ᖃᐅᔨᓴᓂᕐᒧᑦ ᖃᐅᔨᓴᖅᑕᐅᔪᓂᑦ, ᐊᒻᒪ ᓄᐊᑦᑎᒍᓐᓇᕐᓂᖏᓐᓄᑦ 

ᑐᑭᓯᒋᐊᕈᑎᐅᒋᐊᓐᖓᖅᑐᓂᑦ ᑲᕆᐅᕐᒥ ᐃᒪᖓᓂ ᐃᓕᖏᓐᓂ, ᐃᒪᖓ ᖃᓄᐃᓐᓂᖏᓐᓄᑦ, ᐊᒻᒪ ᐱᑕᖃᕐᓂᖏᓐᓄᑦ 

ᐊᒻᒪ ᓇᒧᓐᖓᖃᑦᑕᕐᓂᖏᓐᓄᑦ ᐃᒪᕐᒥᐅᑕᐃᑦ ᑎᒻᒥᐅᑦ ᐊᒻᒪ ᐃᒪᕐᒥᐅᑕᐃᑦ ᐆᒪᔪᐃᑦ. 

ᐱᓕᕆᐊᖅ ᓇᒦᓐᓂᖓ: ᐃᒪᖏᓐᓂ ᐊᑭᐊ, ᖃᐅᕐᓇᖅ, ᓇᓪᓗᐊᑕ ᑕᕆᐅᖓ ᐊᒻᒪ ᕿᓐᖑᐊ. ᓇᒦᓐᓂᖏᓪᓚᕆᖏᑦ 

ᓄᓇᖑᐊᒃᑯᑦ ᖃᐅᔨᓴᕐᕖᑦ ᓇᓗᓇᐃᖅᑕᐅᓂᐊᖅᑐᑦ ᐱᓕᕆᖃᑎᒋᓗᒋᑦ ᐊᓯᖏᑦ ᐱᓕᕆᕕᐅᔪᑦ (DFO, CFS, ECCC) 

ᐊᒻᒪ ᑲᑎᒪᖃᑎᖃᓂᕐᒧᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ (ᑕᑯᓗᒍ ᓄᓇᖑᐊᖅ ᐊᑖᓂ). 

ᐅᓪᓗᖓ ᐊᒻᒪ ᐊᑯᓂᐅᓂᖓ ᐅᐸᑦᑕᐅᓂᖓ: ᐱᒋᐊᕐᓗᓂ ᐋᒡᒌᓯ 1 ᑎᑭᓪᓗᒍ ᐋᒡᒌᓯ 31,2026, ᐃᑲᕋᒐᓚᐃᑦ ᐊᑐᓂ 

ᓇᔪᖅᑕᐅᔪᓂᑦ. 

ᐊᑐᖅᑕᐅᔪᑦ ᐃᖏᕋᔾᔪᑎᓄᑦ: ᐊᐅᓚᐅᑎᖃᖅᑐᖅ ᐅᒥᐊᑦ (ᖃᓂᒋᔭᖓᓂ 30 ᐃᓯᒐᐃᑦ 10 m). 6 – 8 ᐃᑲᕐᕋᐃᑦ / ᐅᓪᓗᖅ 

ᓇᓗᓇᐃᔭᖅᓯᒪᓂᖏᑦ ᐱᓕᕆᔭᐅᔪᑦ ᐊᒻᒪ ᐱᔾᔪᑎᖏᑦ: ᑖᓐᓇ ᐱᓕᕆᐊᖑᒋᐊᓐᖓᖅᑐᖅ ᐱᓕᕆᐊᖅ ᑐᕌᕐᓂᖃᖅᑐᖅ 

ᐃᑲᔪᕐᓗᓂ ᐊᑐᓕᖅᑎᑕᐅᓂᖓᓄᑦ ᐊᑯᓂᐅᔪᒧᑦ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᑦ ᐆᒧᖓ TINMCA ᖃᐅᔨᓴᕐᓗᑎ 

ᐃᓚᖏᓐᓂ ᓱᓇᒃᑯᑖᓂᑦ ᐊᒻᒪ ᐆᑦᑐᖅᓯᒋᐊᓐᖓᕐᓂᖏᓐᓄᑦ. 2026−ᒥᑦ, ᖃᐅᔨᓴᕐᕕᐅᔪᒥᑦ ᐃᖅᑲᓇᐃᔮᖑᓂᐊᖅᑐᑦ 

ᑐᔅᓯᕌᖑᔪᑦ ᖃᓂᒋᔭᖓᓂ ᐊᑭᐊ, ᖃᐅᕐᓇᖅ, ᓇᓪᓗᐊᑕ ᑕᕆᐅᖓ, ᐊᒻᒪ ᐊᑭᐊ. ᐊᐅᓪᓚᓂᐊᖅᑐᒍᑦ ᖃᐅᔨᓴᓂᕐᒧᑦ 

ᖃᐅᔨᓴᕐᕕᓄᑦ ᐅᒥᐊᒃᑯᑦ ᒥᑦᑎᒪᑕᓕᒻᒥ ᐅᓪᓛᒃᑯᑦ ᐊᒻᒪ ᐅᑎᕐᓗᑕ ᐅᓪᓘᑉ ᐃᓱᐊᓂ ᖃᐅᑕᒫᑦ. ᐊᑐᓂ ᖃᐅᔨᓴᕐᕕᓂᑦ, 

ᐋᖅᑭᔅᓯᓂᐊᖅᑐᒍᑦ ᖃᐅᔨᓴᐅᑎᓂᑦ ᖃᐅᔨᓴᕐᓗᒋᑦ ᑕᕆᐅᕐᒥ  ᐃᒪᖓᓂ ᐃᓗᓕᖏᓐᓂ, ᐱᖃᓯᐅᑎᓪᓗᑎ ᐆᓇᕐᓂᖓ, 

ᑕᕆᐅᖃᕐᓂᖓ, ᓴᓐᖏᓂᖓ, ᐋᓯᑦᖃᕐᓂᖓ, ᐃᓱᕐᓂᖓ (ᖃᓄᑎᒋᑦ ᑕᑯᕕᔅᓴᐅᓂᖓᓄᑦ ᐃᒪᖓᓂ), ᐊᒻᒪ chlorophyll-

a (ᐃᓚᒋᔭᖓ ᒥᑭᔫᑎᕋᓛᑦ ᐆᒪᔪᐃᑦ, ᑐᑭᓯᓗᒍ ᒥᑭᔫᑎᕋᓛᓂᑦ ᐆᒪᔪᓕᐅᕐᓂᖓ), ᓄᖑᑎᖅᓯᒪᔪᑦ ᐊᓂᕐᓂᖃᕐᓇᐅᑎᑦ, 

ᐊᒥᓱᓂᑦ ᐃᑎᓂᖏᓐᓂ (ᖄᖓᓂ, 10, 20, 30, 40, 50, ᐊᒻᒪ 100 ᒦᑕᐃᑦ). ᑖᒃᑯᐊ ᖃᐅᔨᓴᕐᓂᐅᔪᑦ 

ᐊᑐᖅᑕᐅᑲᓐᓂᖃᑦᑕᓂᐊᖅᑐᑦ ᐊᒥᓱᐊᖅᑎᒐᓚᓗᑎ ᐊᑐᓂ ᓇᒦᓐᓂᖏᓐᓂ.   

ᑭᓴᖅᓯᒪᑎᑦᑎᓂᕐᒧᑦ ᐸᕐᓇᓯᒪᖏᑦᑐᑦ ᑕᒪᑐᒪᓂ ᐊᕐᕌᒍᒥ, ᐊᒻᒪ ᓱᓇᒃᑯᑖᓕᒫᑦ ᐱᔭᐅᒃᑲᓂᕐᓂᐊᖅᑐᑦ 

ᖃᐅᔨᓴᕐᓂᖃᕇᖅᑎᓗᒋᑦ ᐱᔭᕇᖅᑕᐅᑎᓪᓗᒋᑦ.  

ᖃᖓᑕᓲᕋᓛᖅ ᐊᑐᖅᑕᐅᔪᓐᓇᖅᑐᖅ ᖃᐅᔨᓴᕐᓗᒍ ᓯᑯᖓᓄ ᖃᓄᐃᓐᓂᖏᓐᓄᑦ, ᐱᑕᖃᕐᓂᖏᓐᓄᑦ ᐊᒻᒪ 

ᐊᒥᓲᓂᖏᓐᓄᑦ ᐃᒪᕐᒥᐅᑕᐃᑦ ᐆᒪᔪᐃᑦ, ᐊᒻᒪ ᐃᒪᕐᒥᐅᑕᐃᑦ ᑎᒻᒥᐊᑦ. 

mailto:vincent.marmillot@pc.gc.ca


ᐊᑦᑕᑯᐃᑦ ᐃᒋᑕᐅᓂᖏᑦ: ᐊᑦᑕᑯᐃᑦ ᑐᖅᑯᖅᑕᐅᓂᐊᖅᑐᑦ ᐅᒥᐊᕐᒥ ᐊᒻᒪ ᐃᒋᑕᐅᓗᑎ ᒥᑦᑎᒪᑕᓕᒻᒥ 

ᐊᕙᑎᖓᓄᑦ ᐊᑐᖅᑕᐅᔪᓐᓇᖅᑐᑦ ᐊᒻᒪ ᐱᓗᐊᕐᔭᐃᖅᓯᒪᑎᑦᑎᔾᔪᑏᑦ: 

ᓂᕆᐅᒋᔭᐅᔪᑦ ᐊᑦᑐᖅᑕᐅᔪᓄᑦ ᐊᑦᑎᑦᑑᓂᐊᖅᑐᒋᔭᐅᔪᑦ, ᐱᓕᕆᔭᐅᔪᑦ ᐱᖃᓯᐅᔾᔨᓂᖃᓂᖅᓴᐅᓂᐊᕐᖓᑕ 

ᐋᖅᑭᑦᑕᐅᓂᖏᓐᓄᑦ ᐃᒪᖓᓂ ᖃᐅᔨᓴᓂᕐᒧᑦ ᖃᐅᔨᓴᐅᑏᑦ ᖃᐅᔨᓴᕐᓗᑎ ᑕᕆᐅᕐᒥ ᐃᒪᖓᓂ ᐃᓗᓕᖏᓐᓂ ᐊᒻᒪ 

ᐃᓕᓐᓂᐊᑎᑦᑎᓂᖃᕐᓗᑎ ᖃᐅᔨᓴᖃᑦᑕᓂᕐᒧᑦ ᐊᑐᖅᑕᐅᔪᓂᑦ ᐊᒻᒪ ᐊᑐᖅᑕᐅᒋᐊᓕᓐᓂᑦ.  

ᖃᐅᔨᓴᖃᑦᑕᓂᕐᒧᑦ ᐊᑐᖅᑕᐅᔭᕆᐊᓖᑦ ᐃᒪᕐᒥᐅᑕᓄᑦ ᑎᒻᒥᐊᓄᑦ ᐊᒻᒪ ᐃᒪᕐᒥᐅᑕᓄᑦ ᐆᒪᔪᓄᑦ ᓴᖅᑭᖅᑎᑕᐅᓂᐊᖅᑐᑦ 

ᐱᓕᕆᖃᑎᖃᕐᓗᑎ ᖃᐅᔨᒪᓂᖃᖅᑐᓂᑦ ᓇᓗᓇᐃᓂᐊᕐᓗᒋᑦ ᐱᓗᐊᕐᔭᐃᖅᓯᒪᑎᑦᑎᔾᔪᑏᑦ ᐊᒻᒪ ᒥᑭᓛᖑᑎᓇᓱᐊᕐᓗᒋᑦ 

ᐊᑦᑐᖅᑕᐅᔪᓐᓇᖅᑐᑦ 

ᐃᒪᕐᒥᐅᑕᓄᑦ ᐆᒪᔪᓄᑦ ᐊᒻᒪ ᑎᒻᒥᐊᓄᑦ ᓂᐱᓂᑦ ᐊᒻᒪ ᖃᓂᒋᔭᖏᓐᓂ: ᐊᑐᖅᑕᐅᒐᔪᑦᑐᑦ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ 

ᒥᑭᓛᕆᔪᓐᓇᖅᑕᖏᑦ ᐅᖓᓯᓐᓂᖏᑦ ᐆᒪᔪᓂᑦ ᒪᓕᑦᑕᐅᓂᐊᖅᑐᑦ, ᐱᖃᓯᐅᑎᓪᓗᑎ ᓴᖅᑭᖅᑎᑕᐅᓯᒪᔪᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᐊᒻᒪ ᑲᓇᑕᒥ ᐆᒪᔪᓕᕆᔨᒃᑯᓐᓄᑦ. ᐱᓗᐊᔾᔭᐃᖅᓯᒪᑎᑦᑎᔾᔪᑏᑦ ᑐᕌᖓᓂᖃᖅᑐᑦ 

ᖃᖓᑕᓲᕋᓛᖅ ᐊᑐᖅᑕᐅᓂᖓᓄᑦ ᒪᓕᑦᑕᐅᓂᐊᕐᒥᔪᑦ ᐊᒻᒪ ᐃᓕᓐᓂᐊᖅᓯᒪᔪᖅ ᖃᖓᑕᓲᕋᓛᓕᕆᔨ 

ᐊᐅᓚᑦᑎᓂᐊᖅᑐᖅ  ᖃᖓᑕᓲᕋᓛᒥᑦ. 

ᐅᖅᓱᐊᓗᐃᑦ ᑯᕕᔭᐅᔪᑦ: ᐱᓗᐊᔾᔭᐃᖅᓯᒪᑎᑦᑎᔾᔪᑏᑦ ᒪᓕᑦᑕᐅᓂᐊᖅᑐᑦ ᖃᓄᖅ ᐊᑦᑕᓇᖏᑦᑐᒥᑦ ᐅᖅᓴᑦᑕᐅᓗᓂ 

ᐅᒥᐊᖅ ᐊᒻᒪ ᖃᓄᖅ ᐱᓕᕆᐊᖑᔪᓐᓇᕐᓂᖏᓐᓄᑦ ᑯᕕᔭᐅᔪᑦ. 

ᐸᕕᓴᐃᓂᖅ ᐃᓄᓐᓂᑦ ᐊᖑᓇᓱᑦᑐᓂᑦ ᐅᕝᕙᓘᓐᓃᑦ ᐱᖅᑯᓯᓄᑦ ᐱᓕᕆᔭᐅᔪᑦ: ᑲᑎᒪᖃᑎᖃᓂᐊᖅᑐᑦ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ ᒥᑦᑎᒪᑕᓕᒻᒥ ᓇᓗᓇᐃᕐᓗᒍ ᖃᖓᒃᑰᓂᖓ ᐊᒻᒪ ᓇᒦᓐᓂᖓ ᐱᓕᕆᐊᖅ 

ᐊᑦᑐᐃᓂᖃᕐᓂᐊᖏᓪᓗᑎ ᓄᓇᓕᒻᒥᐅᑕᓂᑦ ᖃᖑᓇᓱᑦᑐᓂᑦ ᐊᒻᒪ ᐱᖅᑯᓯᓄᑦ ᐱᓕᕆᔭᐅᔪᓂᑦ ᐊᒻᒪ ᐋᖅᑭᒋᐊᕐᓗᒋᑦ 

ᑐᔅᓯᕌᖑᓯᒪᔪᑦ ᐸᕐᓇᐅᑏᑦ ᒪᓕᓐᓂᖃᕐᓗᑎ. 

ᐸᕕᓴᑦᑕᐅᔪᑦ ᑭᓴᖅᑕᐅᓯᒪᑲᐃᓐᓇᖅᑐᓄᑦ: ᐱᓗᐊᔾᔭᐃᖅᓯᒪᑎᑦᑎᔾᔪᑏᑦ ᖃᐅᔨᓴᖅᑕᐅᓂᐊᖅᑐᑦ ᐊᑐᓕᖅᑎᑕᐅᓗᑎ 

ᐱᔭᐅᔭᕆᐊᖃᖅᑎᓪᓗᒋᑦ. 

ᐊᑐᖅᑕᐅᓂᐊᖅᑐᑦ ᐊᑐᖅᑕᐃᓕᒪᓗᑎ ᐅᓗᕆᐊᓇᖅᑐᓂᑦ ᐆᒪᔪᓂᑦ ᖃᓂᒋᔭᖃᓕᓂᕐᒧᑦ ᓂᕆᐅᓇᖏᑦᑐᓂᑦ  

ᐊᑦᑕᓇᕈᑎᐅᔪᑦ ᐅᓗᕆᐊᓇᖅᑐᓂᑦ ᐆᒪᔪᓂᑦ ᖃᓂᒋᔭᖃᓕᓂᕐᒧᑦ ᓂᕆᐅᓇᖏᑦᑐᓂᑦ ᐊᑦᑎᑦᑑᓂᐊᖅᑐᒋᔭᐅᔪᖅ 

ᖃᐅᔨᓴᖅᑏᑦ ᐃᒪᕐᒦᓂᐊᕐᖓᑕ ᐊᒻᒪ ᐊᑦᑕᑕᓇᖏᑦᑐᒥᑦ ᐊᒻᒪ ᐱᑕᖃᕆᐊᖃᖅᑎᑕᐅᔪᓂᑦ ᐅᖓᓯᓐᓂᖃᓂᐊᖅᑐᑦ 

ᐆᒪᔪᓂᑦ ᐸᕕᓴᐃᑦᑕᐃᓕᒪᓗᑎ. ᐊᑐᖅᑕᐅᒐᔪᑦᑐᑦ ᓇᓄᕐᓄ ᑎᑭᕌᖅᑕᐅᑦᑕᐃᓕᓂᕐᒧᑦ ᐊᒻᒪ ᕿᒫᑎᑕᐅᓂᖏᓐᓄᑦ ᓇᓄᐃᑦ 

ᒪᓕᑦᑕᐅᓂᐊᖅᑐᑦ ᐱᑕᖃᕆᐊᖃᖅᑎᑕᐅᒍᑎ. 

ᓄᓇᓕᒻᒥ ᑲᑎᒪᖃᑎᖃᓂᕐᒥᑦ ᐊᒻᒪ ᐃᓚᒋᔭᐅᑎᑦᑎᓂᕐᒥᑦ  

ᒪᕐᕉᒃ ᐱᓕᕆᐊᖑᓕᕐᓂᖏᑦ ᐃᓄᑦᑎᒍᑦ ᐃᓚᒋᔭᐅᑎᑦᑎᓂᕐᒥᑦ ᐱᒋᐊᓚᐅᖅᑐᖅ 2023−ᒥᑦ ᓴᖅᑭᑎᑦᑎᓪᓗᑎ 

TINMCAᕝᑯᑦ ᖃᐅᔨᓴᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᐸᕐᓇᐅᒻᒥᑦ. ᑐᖏᓕᖓ ᐱᓕᕆᐊᖑᓕᕐᓂᖓ 

ᐃᓚᒋᔭᐅᑎᑕᐅᓂᖏᓐᓄᑦ ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ, ᕼᐊᒻᒪᓚᒃᑯᑦ ᑲᑎᒪᔨᖏᑦ ᒥᑦᑎᒪᑕᓕᒻᒥ, 

ᓯᕐᒥᓕᒃ ᑲᓇᑕᒥ ᒥᕐᖑᐃᓯᕐᕕᒻᒥ ᐊᐅᓚᑦᑎᖃᑎᒌᑦᑐᑦ ᑲᑎᒪᔨᕋᓛᑦ, ᐊᒻᒪ ᐃᑳᕐᕕᒃ ᑲᑎᒪᓂᖃᓚᐅᖅᑐᑦ ᓅᕖᐱᕆ 2025 

ᑐᑭᓯᒋᐊᕈᑎᖃᖅᑎᑎᓪᓗᑎ ᐊᑕᖏᓕᒫᖅᑐᒍ ᐱᕙᓪᓕᐊᑎᑕᐅᓂᖓᓄᑦ ᐱᓕᕆᐊᖅ. ᑎᑎᖅᑲᖅ ᒫᓐᓇᐅᔪᒥᑦ 

ᑎᑎᕋᕆᐊᓐᖓᖅᑕᐅᔪᖅ ᐊᒻᒪ ᑐᑭᓯᓇᖅᓯᑎᑕᐅᓪᓗᓂ ᐊᒻᒪ ᐊᓪᓚᖅᑎᑕᐅᓂᐊᖅᑐᖅ ᐆᒪᔪᕐᓂᐊᑎᒃᑯᓐᓄᑦ ᕕᕝᕗᐊᕆᒥ 

2026 ᑐᔅᓯᕌᖑᔪᓂᑦ ᐱᓕᕆᔭᐅᔪᓂᑦ. ᑲᑎᒪᖃᑎᖃᕐᓂᐅᔪᖅ ᐱᖃᓯᐅᔾᔨᓂᐊᖅᑐᖅ ᐊᐱᖅᑯᑎᓂᑦ ᑐᔅᓯᕌᖑᔪᓄᑦ 

ᖃᐅᔨᓴᓂᕐᒧᑦ ᖃᐅᒡᓴᕐᕕᓂᑦ. ᖃᐅᔨᓴᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᐱᓕᕆᔭᐅᔪᑦ ᑐᓴᖅᑎᑦᑎᒍᑕᐅᔪᑦ ᒪᕐᕈᐊᑎᖅᑐᑎᑦ 

ᐊᑕᐅᓯᕐᒥ ᐊᕐᕌᒍᒥᑦ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ ᐅᑯᓄᖓ TINMCA. ᑲᑎᒪᔩᑦ ᑲᑎᒪᓂᖏᑦ ᒪᑐᐃᖓᔪᑦ ᑭᒃᑯᑐᐃᓐᓇᕐᓄᑦ 

ᐊᒻᒪ ᑐᓴᐅᒪᑎᑦᑎᓂᕐᒧᑦ ᐸᕐᓇᐅᑦ ᓴᖅᑭᖅᑎᑕᐅᕙᓪᓕᐊᔪᖅ ᖃᐅᔨᑎᑦᑎᓗᑎ ᓄᓇᓕᒻᒥᐅᑕᓂᑦ ᖃᐅᔨᓴᓂᕐᒧᑦ ᐊᒻᒪ 

ᖃᐅᔨᓴᖃᑦᑕᓂᕐᒧᑦ ᐱᓕᕆᔭᐅᔪᓂᑦ ᐊᒻᒪ ᓇᓂᔭᐅᔪᓂᑦ. 

 

 

 



ᓄᓇᖑᐊᖅ ᑐᔅᓯᕌᖑᔪᑦ ᓇᒦᓐᓂᖏᓐᓄᑦ. 

 

 

 

 

 

 

 

 



ᐃᒪᕐᒥ ᖃᐅᔨᓴᓂᕐᒧᑦ ᖃᐅᔨᓴᐅᑏᑦ ᐊᑐᖅᑕᐅᔪᑦ ᖃᐅᔨᓴᖅᑕᐅᓂᖏᓐᓄᑦ ᑕᕆᐅᕐᒥ ᐃᒪᖓᓂ ᐃᓗᓕᖏᓐᓂ ᐊᒻᒪ ᖃᖓᑕᓲᕋᓛᖅ. 

